
శ్రీరాజావారి సౌధము నుపవనముతోఁ బోల్చుటకుఁ గోరుటవలనఁ జెప్పినది




హరితద్యుతివితాన, మలరుప్రదేశంబు

          లాకు జొంపముల యట్లందమంద 

నరుణకాంతికలాప మమరెడు తావులు,

          ఫలపల్లవాది శోభలనెసంగ 

బహువిధప్రభలతో భాసిల్లుచోటులు,

          వివిధప్రసవదీప్తి విస్తరిల్ల 

స్వర్ణవర్ణముల లోచనతృప్తి నిడునెడల్

          పండుటాకులభంగిఁ బాదుకొల్ప 



బంధు సత్క వి వర మిత్ర పరిజనోక్తి 

కీర పిక శారికాళి హర్షారవముగఁ 

బరఁగెఁ ద్వద్భద్ర భవన ముపవనమనఁగ,

మాధవోపమ! నాగరాణ్మానవేంద్ర!





వన విహరణ సమయమున జెప్పినది 




అమరాధిపతినందనారామ మేవని యా

          రామంబుఁ గన, జ్ఞప్తిరాకపోదు 

మారసంహారు, కుమార వనంబేని

          వనముఁ గన్గొనఁదలఁపునకు వచ్చు 

అర్ధేశు నుద్యానమగు, చైత్రరథమేని

          యుద్యానమునకు రా నూహకెక్కు 

నందనందను, కూర్మి బృందావనమెవాని

          వనికిఁజేరిన, మనంబునకుఁజేరు



బహుళతరచిత్ర, సుమ, పత్ర, ఫలయుతంబు 

శుక, పిక, భ్రమరాది, సంశోభితంబు

